
Kërko Frymën e Perëndisë 

Dita 1 – Nevoja jonë për Frymën e Shenjtë 

“Ju do të merrni fuqi kur Fryma e Shenjtë do të vijë mbi ju dhe do të bëheni 
dëshmitarët e mi në Jeruzalem dhe në gjithë Judenë, në Samari dhe deri në skajin 
e dheut''. (Veprat 1:8). 

Dëshmia 

“Meqënëse kjo është mënyra sesi mund të marrim fuqi, përse nuk kemi një etje 
për dhuntinë e Frymës? Përse nuk flasim, nuk lutemi dhe nuk predikojmë për të? 
Zoti dëshiron që t’ju japë Frymën e Shenjtë atyre që ja kërkojnë më shumë sesa 
prindërit dëshirojnë t’ju japin dhurata fëmijëve të tyre. Çdo punonjës duhet të 
ofrojë kërkesën e tij para Zotit për pagëzimin çdo ditë me Frymën e Shenjtë.” 
(Ellen White, Veprat e Apostujve, f. 50). 

Para se të diplomohesha nga universiteti në teologji, lexova librin They Found the 
Secret nga V. Raymond Edman. Libri flet për 20 burra dhe gra të krishterë që 
kaluan kriza shpirtërore në jetët e tyre që i çuan drejt një eksperiencë të vërtetë. 
Kjo më pas vijoi me derdhjen e Frymës së Shenjtë në jetët e tyre. Ata u bënë ata 
që u bënë – dhe drejtuan miliona drejt Krishtit – sepse ishin mbushur me Frymën 
e Shenjtë. Kur shikoj jetën time si një bashkëshort, baba i ri dhe së shpejti një 
pastor, shkruajta një shënim në atë libër: “Edhe unë kam nevojë për Frymën e 
Shenjtë.” Që atëherë e kam vënë si prioritet kryesor që të kem një eksperiencë 
konvertimi dhe të kërkoj pagëzimin biblik me Frymën e Shenjtë përmes studimit 
të Biblës, bindjes, dhënies dhe lutjes. Brenda vitit tim të parë si pastor, u thirra të 
takohesha me thesarmbajtësin e kishës sonë, që ishte diagnostikuar me kancer. U 
lutëm dhe e vajosëm siç thuhet në Bibël. Mbas disa ditësh ai ndau me gëzim sesi 
ishte shëruar plotësisht nga kanceri! Që atëherë e dija se Zoti i dëgjonte lutjet e 
mia dhe se i pranoi përpjekjet e mia që ta jetoja jetën për Të. Po ju? A keni nevojë 
për Frymën e Shenjtë në jetët tuaja? 

Vargje nga Bibla për tu Lutur 

Pali njëherë i kërkoi 12 njerëzve nga Efesi, “A e keni marrë Frymën e Shenjtë, kur 
besuat?''. (Veprat 19:2). Si do të përgjigjeshit ju? Efesianët thanë, ''Ne as që kemi 
dëgjuar se paska Frymë të Shenjtë'.' 



• Romakët 8:16 – Kur Fryma e Shenjtë vjen në mes nesh, do të rrëfejmë 
mëkatet tona dhe do të marrim dhuratën e shpëtimit përmes Jezusit. Do të 
kemi sigurinë e shpëtimit sepse jemi fëmijët e Perëndisë. 

• Ezekieli 36:25-27 – Prezenca e Frymës së Shenjtë do të na japë një mendje 
dhe zemër të re. Do fitojmë mbi mëkatet tona dhe do të shohim një rritje 
të vërtetë karakteri. 

• Gjoni 7:38, 39 dhe Galatasve 5:22, 23 – Kur mbushemi me Frymën e 
Shenjtë, frytat e Frymës – karakteri i Zotit – do të rrjedhë nga ne si lumenj 
uji të gjallë. 

• Veprat 4:13, 31 – Prezenca e Frymës së Shenjtë do të na motivojë dhe 
fuqizojë që të ndajmë ungjillin me sa më shumë njerëz të jetë e mundur. 

• Gjoni 16:13 – Teksa Fryma banon në ne, do të kemi një etje dhe dashuri për 
Biblën, dhe Ai do të na drejtojë në gjithë të vërtetën. Kjë e vërtetë nuk 
është thjesht një kuptim teknik i fakteve për vet karakteri i Krishtit, që është 
e Vërteta. 

• Romakët 8:26, 27 – Teksa lutemi në Frymën e Shenjtë, do të kemi fuqi në 
lutjet tona dhe do të shohim shumë lutje të marrin përgjigje mrekullisht. 

Jezusi tha se do të kishte dy grupe të Krishterësh pak para ardhjes së Tij (Mateu 
25). ''Atëherë mbretëria e qiejve do t'u ngjajë dhjetë virgjëreshave, të cilat i 
morën llampat e tyre, dhe i dolën para dhëndrit.” (Mateu 25:1). Pesë virgjëresha 
ishin budallaqe dhe nuk kishin vaj (prezencën e Frymës së Shenjtë; shiko Zakaria 
4:1-6) rezervë. Këto përfaqësojnë ata që në dukje janë ndjekës të Jezusit por jo në 
të vërtetë. Janë fetarë por nuk janë shpirtërorë. Prandaj Jezusi ju thotë, “Nuk ju 
njoh!” Pesë virgjëreshat e mençura kishin vaj me bollëk. Ato ishin të mbushura 
me Frymën e Shenjtë dhe kishin një marrëdhënie të vërtetë me Jezusin. 

Dishepujt, duke ju bindur urdhërit të Krishtit, qëndruan në Jeruzalem mbas 
ngritjes së Tij. “Rrinin vazhdimisht në tempull duke lavdëruar dhe bekuar 
Perëndinë.” (Luka 24:53). Kur nuk ishin në tempull ishin në dhomën e sipërme. “Të 
gjithë këta ngulmonin me një mendje të vetme në lutje dhe përgjërim së bashku 
me gratë, me Marinë, nënën e Jezusit, dhe me vëllezërit e tij.” (Veprat 1:14). 
Dhjetë ditë më pas u pagëzuan të gjithë në fuqinë e Frymës së Shenjtë (Veprat 2), 
dhe 3000 njerëz u konvertuan në një ditë në atë vend! 

Sygjerimi për Lutje 



• Vijmë në prezencën Tënde me falenderime dhe në oborret Tënde me 
lavdërim. Nuk kemi fjalë që të përshkruajmë sesa të vlerësojmë dhe se 
çfarë ke bërë për ne. Me gëzim dhe përulësi bashkojmë lavdet tona 
njerëzore me atë të engjëjve të pamëkat që ngazëllehen duke Të adhuruar! 

• Të lutem më pastro zemrën o Zot. Më pastro nga mëkati dhe më pregatit 
të marr Frymën Tënde (Psalmi 51:7, 10). 

• Zot, sill një rizgjim të vërtetë perëndishmërie mes popullit Tënd, duke u 
cilësuar nga frytet e Frymës së Shenjtë (Galatasve 5:22, 23). 

• Na pagëzo me Frymën e Shenjtë dhe na jep fuqi të shpallim ungjillin në një 
botë të errët (Veprat 1:5-8). 

• Ki mëshirë o Zot, për familjen time, miqtë, kolegët dhe shokët e klasës. 
Shpëtoji dhe më përdor për këtë qëllim (Mateu 28:19, 20). 

• Beko pastorët, mësuesit, ungjilltarët, punonjësit Biblikë dhe administratorët 
e kishës sonë me fuqinë e Frymës së Shenjtë (1 Timoteut 2:1-4). 

• I dashur Zot, të lutem të tregosh mëshirë për të abuzuarit dhe 
persekutuarit dhe duke ju dhënë mbrojtjen dhe çlirimin Tën nga duart e 
atyre që duan t’i dëmtojnë. (Psalmi 91). 

• Të lutem të bekosh qindra mijëra aktivitete ungjillëzimi në botë gjatë vitit 
2020. Lutemi veçanërisht për një Përfshirje Totale të Anëtarëve në 
ungjillëzim në Papua New Guinea në Maj 2020. 

• Lutemi për një rizgjim shpirtëror mes Adventistëve të ditës së Shtatë që 
shkojnë në universitetet publike kudo në botë. Le të jenë ambasadorë të 
ndriçuar për Krishtin. 

• Lutemi për 69 përqind të popullsisë së botës që nuk kanë marrë ende një 
prezantim të qartë të Jezusit. 

• Lutemi për 62 milion njerëz në 28 qytetet më pak të fituara të ish Unionit 
Sovjetik (Euro-Asia Division). 

• Lutemi për drejtuesit e rinisë përreth në botë që po e trashëgojnë me 
besnikëri: identitetin në Krisht, misionin  si Adventistë të Ditës së Shtatë dhe 
lidershipin në kishat lokale. 

• Zot, lutemi për shtatë (ose më shumë) njerëz në listën tonë individuale të 
lutjes. Le të lejojnë Frymën e Shenjtë të punojë në jetët e tyre. 

• Kërkesa lutje nga kisha lokale: 

 


